
КОМИ РЕСПУБЛИКАЛӦН ОЛАНПАС

Коми Республикаса ӧткымын оланпас пыртан актӧ вежсьӧмъяс пыртӧм йылысь да велӧдчӧмкӧд йитчӧм юалӧмъяс кузя Коми Республикаса ӧткымын оланпас пыртан акт вынтӧмӧн лыддьӧм йылысь
Примитӧма Коми Республикаса 
Каналан Сӧветӧн 



 2013 вося кӧч тӧлысь 26 лунӧ 
1 статья. Пыртны "Коми Республикаса канму кывъяс йылысь" Коми Республикаса Оланпасӧ (Красное знамя, 1992, лӧддза-номъя тӧлысь 11 лун; Коми Республикаса канму власьт органъяслӧн индӧд-тшӧктӧмъяс, 2002, 10 №, 2130 ст.; 2009, 21 №, 369 ст.) татшӧм вежсьӧмъяс:
1. 19 статьяын "общеобразовательнӧй учреждениеясын" кывъяс вежны "общеобразовательнӧй организацияясын" кывъясӧн.

2. 21 статья гижны тадзи:

" 21 статья. Кывсӧ (кывъяссӧ), кутшӧмъяс вылын велӧдӧны да быдтӧны-сӧвмӧдӧны велӧдан организацияын, урчитӧны велӧдан организацияӧс котыртысь (котыртысьяс) да (либӧ) велӧдан организациялӧн подувпуктасӧн.".
2 статья. Пыртны "Коми Республикаын йӧзлы социальнӧй отсӧг сетӧм йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 3 №, 3765 ст.;12 №, 4109 ст.; 2006, 1 №, 4180 ст.; 7 №, 4483 ст.; 2007, 2 №, 4703 ст.; 3 №, 4726 ст.; 4746 ст.; 6 №, 4835 ст.; 11 №, 5141 ст.; 2008, 5 №, 199 ст.; 11 №, 607 ст.; 609 ст.; 12 №, 725 ст.; 2009, 40 №, 736 ст.; 49 №, 991 ст.; 2010, 
 16 №, 296 ст.; 24 №, 577 ст.; 44 №, 1026 ст.; 2011, 5 №, 96 ст.; 6 №, 110 ст.; 14 №, 354 ст.; 23 №, 597 ст.; 37 №,  971 ст.; 2012, 6 №, 149 ст.; 20 №, 441 ст.; 63 №, 1552 ст.; 2013, 10 №, 205 ст.; 17 №, 348 ст.) татшӧм вежсьӧмъяс:
1. 2 статьяса 1 юкӧнлӧн 6 пунктын "общеобразовательнӧй учреждениеясӧс" кывъяс вежны "общеобразовательнӧй организацияясӧс" кывъясӧн.

2. 15 статьяса 1 юкӧнын:

1) 2 пункт гижны тадзи:
"2) вермытӧмъяслы, вермытӧм челядьлы, синтӧмъяслы, вермытӧмъяслы, кодъяс ветлӧны сурдопереводчиккӧд да тифлосурдопереводчиккӧд – сетӧны медицина отсӧгсӧ ӧчередьтӧг Коми Республика мутасын Коми Республикаса йӧзлысь дзоньвидзалун видзан канму учреждениеясын гражданалы дон босьттӧг медицина отсӧг сетӧм канму гарантияяслӧн мутасса уджтас серти;";
2) 4 пункт гижны тадзи:
"4) сетӧны дон босьттӧг торъя велӧдчан небӧгъяс да велӧдчан пособиеяс, мукӧд велӧдчан литература, а сідзжӧ сурдопереводчиклысь да тифлосурдопереводчиклысь услугаяс (федеральнӧй сьӧмкудлӧн сьӧмкудса ассигнованиеяс тшӧт весьтӧ велӧдчысьяс кындзи);".
3. 18 статьяын:

1) статья нимсӧ гижны тадзи:

"18 статья. Коми Республикаса канму учреждениеяслӧн 
                     (культура, йӧзлысь дзоньвидзалун видзан,
                     ветеринарнӧй служба, спорт да мортӧс ёнмӧдан), 
                     Коми Республикаса велӧдан канму 
                     организацияяслӧн специалистъяслы, а сідзжӧ 
                    Коми Республикаса велӧдан канму
                    организацияяслӧн да  Коми Республикаын 
                    муниципальнӧй велӧдан   организацияяслӧн 
                    педагогическӧй уджалысьяслы, кодъяс уджалӧны да 
                    олӧны сиктса олан пунктъясын либӧ кар кодь 
                    посёлокъясын, социальнӧй отсӧг сетан мераяс";

2) 1 юкӧнса медводдза абзац гижны тадзи:

"1. Коми Республикаса канму учреждениеяслӧн                      (культура, йӧзлысь дзоньвидзалун видзан, ветеринарнӧй служба, спорт да мортӧс ёнмӧдан), Коми Республикаса велӧдан канму организацияяслӧн специалистъяслы, а сідзжӧ Коми Республикаса велӧдан канму организацияяслӧн да Коми Республикаын  муниципальнӧй велӧдан   организацияяслӧн  педагогическӧй уджалысьяслы, кодъяс уджалӧны да олӧны сиктса олан пунктъясын либӧ кар кодь посёлокъясын, (водзӧ – Коми Республикаса канму учреждениеяслӧн специалистъяс), Коми Республикаса велӧдан канму организацияяслӧн да Коми Республикаын велӧдан муниципальнӧй велӧдан организацияяслӧн педагогическӧй уджалысьяс кындзи, сетӧны татшӧм социальнӧй отсӧг сетан мераяс:";
3) 11юкӧнын:
а) медводдза абзацын "образовательнӧй учреждениеясӧс" кывъяс вежны "образовательнӧй организацияясӧс" кывъясӧн;

б) квайтӧд да сизимӧд абзацъясын "образовательнӧй учреждениеясын" кывъяс вежны "образовательнӧй организацияясын" кывъясӧн;

в) сизимӧд абзацын "образовательнӧй учреждениеӧс" кывъяс вежны "образовательнӧй организацияӧс" кывъясӧн.
4. 19 статьяса медводдза юкӧнын:
1) 4 пунктын "образовательнӧй учреждениеяс" кывъяс вежны "образовательнӧй организацияяс" кывъясӧн;

2) 5 пунктын "образовательнӧй учреждениеясӧс" кывъяс вежны "образовательнӧй организацияясӧс" кывъясӧн.
5. 21 статьяса 2 пунктын:
1) "в" пунктулын "образовательнӧй учреждениеясӧс" кывъяс вежны "образовательнӧй организацияясӧс" кывъясӧн;
2) "и" пунктув гижны тадзи:

"и) дон босьттӧг торъя велӧдчан небӧгъяс да велӧдчан пособиеяс, мукӧд велӧдчан литература, а сідзжӧ сурдопереводчиклысь да тифлосурдопереводчиклысь услугаяс (федеральнӧй сьӧмкудлӧн сьӧмкудса ассигнованиеяс тшӧт весьтӧ велӧдчысьяс кындзи) сетан ног;".

6. 22 статьяса 3 пункт гижны тадзи:

"3) тыр арлыдтӧм челядь да челядь, кодъяс луннас велӧдчӧны уджсикасӧ велӧдан организацияясын да вылыс тшупӧда уджсикасӧ велӧдан организацияясын налӧн котыртан да инӧда формаяс вылӧ видзӧдтӧг, велӧдчӧм помӧдз, но 23 арӧсысь оз дырджык, Россия Федерацияса оланпастэчас серти гӧтрасьӧмаяс кындзи.".
3 статья. Пыртны "Коми Республикаын канму социальнӧй отсӧг сетӧм йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 3 №, 3766 ст.; 2006, 7 №,  4506 ст.; 8 №, 4516 ст.; 2007, 3 №, 4743 ст.; 4 №, 4779 ст.; 6 №, 4851 ст.; 8 №, 4935 ст.; 2008, 2 №, 8 ст.; 9 №, 406 ст.; 2009, 41 №, 761 ст.; 49 №, 991 ст.; 2012, 6 №, 147 ст.; 7 №, 171 ст.; 2013, 18 №, 367 ст.) татшӧм вежсьӧмъяс:

1. 2 статьяса 1 юкӧнын:

1) 1 пунктса "в3" пунктулын "Коми Республикаса йӧзлысь дзоньвидзалун видзан канму учреждениелӧн либӧ Коми Республика мутасын йӧзлысь дзоньвидзалун видзан муниципальнӧй учреждениелӧн" кывъяс вежны "Коми Республикаса медицина организациялӧн" кывъясӧн;

2) 2 пунктса коймӧд абзац гижны тадзи:

"вердны йӧзӧс, кодъяс велӧдчӧны луннас общеобразовательнӧй канму организацияясын, Коми Республикалӧн веськӧдлӧмувса уджсикасӧ велӧдан канму организацияясын, общеобразовательнӧй муниципальнӧй организацияясын, а сідзжӧ уджсикасӧ велӧдан организацияясын, кодъяслӧн эм велӧдан уджтасъяслӧн канму аккредитация, да велӧдан уджыс мунӧ Коми Республикаса республиканскӧй сьӧмкуд тшӧт весьтӧ;".

2. 3 статьяса 1 юкӧнлӧн 33 пунктулын "Коми Республикаса йӧзлысь дзоньвидзалун видзан канму учреждениеӧс либӧ Коми Республика мутасын йӧзлысь дзоньвидзалун видзан муниципальнӧй учреждениеӧс" кывъяс вежны "Коми Республикаса медицина организацияӧс" кывъясӧн.
4 статья. Пыртны "Коми Республикаын челядя аскотыръяслы канму гарантияяс йылысь" Коми Республикаса Оланпаслӧн 2 статьяӧ (Коми Республикаса канму власьт органъяслӧн индӧд-тшӧктӧмъяс, 2005, 3 №, 3767 ст.; 2007, 2 №, 4702 ст.; 3 №, 4738 ст.; 2008, 9 №, 407 ст.; 2009, 49 №, 994 ст.; 2010, 37 №, 843 ст.; 2012, 50 №, 1148 ст.) татшӧм вежсьӧмъяс:

1. 1 юкӧнса медводдза абзацын "общеобразовательнӧй учреждениеӧс" кывъяс вежны "общеобразовательнӧй организацияӧс" кывъясӧн.

2. 2 юкӧнса 4 пунктын "общеобразовательнӧй учреждениеясын" кывъяс вежны "общеобразовательнӧй организацияясын" кывъясӧн.

3. 3 юкӧнса 5 пунктын "общеобразовательнӧй учреждениеясын" кывъяс вежны "общеобразовательнӧй организацияясын" кывъясӧн.

4. 7 юкӧнса 2 пунктын "канму либӧ муниципальнӧй учреждениеын," кывъяс вежны "канму либӧ муниципальнӧй учреждениеясын (организацияясын)," кывъясӧн.
5 статья. Пыртны "Бать-мамтӧм челядьӧс да бать-мам дӧзьӧртӧг кольӧм челядьӧс, а сідзжӧ бать-мамтӧм челядь да бать-мам дӧзьӧртӧг кольӧм челядь лыдысь йӧзӧс велӧдан юкӧнын содтӧд социальнӧй гарантияяс йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 5 №, 3879 ст.; 2007, 3 №, 4745 ст.; 12 №, 5306 ст.; 2008, 9 №, 398 ст.; 2012, 7 №, 171 ст.) татшӧм вежсьӧмъяс:

1. Юргижӧдын "велӧдӧмын" кыв вежны "ведӧдан юкӧнын" кывъясӧн.

2. Водзкывйын:

1) "велӧдӧмын" кыв вежны "велӧдан юкӧнын" кывъясӧн;

2) "канму аккредитацияа велӧдан учреждениеясын" кывъяс вежны "велӧдан организацияясын, кӧні велӧдӧны канму аккредитацияа канму уджтасъяс серти".

3. 1 статьяын:

1) 1  6 юкӧнъяс гижны тадзи:

"1. Бать-мамтӧм челядь да бать-мам дӧзьӧртӧг кольӧм челядь, бать-мамтӧм челядь да бать-мам дӧзьӧртӧг кольӧм челядь лыдысь йӧз вермӧны велӧдчыны вылыс тшупӧда велӧдан организацияяслӧн дасьтысян юкӧнъясын Коми Республикаса республиканскӧй сьӧмкуд либӧ меставывса сьӧмкудъяс тшӧт весьтӧ "Россия Федерацияын йӧзӧс велӧдӧм йылысь" 2012 во ӧшым тӧлысь 29 лунся 273-ФЗ №-а Федеральнӧй оланпас серти.

2. Бать-мамтӧм челядь да бать-мам дӧзьӧртӧг кольӧм челядь, бать-мамтӧм челядь да бать-мам дӧзьӧртӧг кольӧм челядь лыдысь йӧз вермӧны мӧдысь босьтны шӧр тшупӧда уджсикасӧ велӧдчӧм дон босьттӧг квалифицируйтӧм уджалысьясӧс дасьтан уджтас серти. Уджсикасӧ велӧдан организацияяслысь бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдысь йӧзӧс велӧдӧмысь рӧскодъяс вештан ыдждасӧ да ногсӧ урчитӧ Коми Республикаса Веськӧдлан котыр.

3. Бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдысь йӧзӧс, кодъяс лунын велӧдчӧны шӧр тшупӧда уджсикасӧ либӧ вылыс тшупӧда уджсикасӧ велӧдан канму аккредитацияа велӧдан уджтасъяс серти Коми Республикаса республиканскӧй сьӧмкуд либӧ меставывса сьӧмкудъяс тшӧт весьтӧ, а сідзжӧ велӧдчысьясӧс, кодъяс велӧдчан кадколастӧ воштісны батьсӧ да мамсӧ либӧ ӧтка батьсӧ либӧ ӧтка мамсӧ, велӧдчан помӧдз тырвыйӧ могмӧдӧ канму.

Шӧр тшупӧда уджсикасӧ либӧ вылыс тшупӧда уджсикасӧ велӧдан канму аккредитацияа велӧдан уджтасъяс серти Коми Республикаса республиканскӧй сьӧмкуд либӧ меставывса сьӧмкудъяс тшӧт весьтӧ лунын велӧдчан кадколастӧ бать-мамтӧм челядь да бать-мам дӧзьӧртӧг кольӧм челядь лыдысь йӧзлӧн, велӧдчысьяслӧн, кодъяс велӧдчан кадколастӧ воштісны батьсӧ да мамсӧ либӧ ӧтка батьсӧ либӧ ӧтка мамсӧ, 23 арӧс  тыригӧн кольӧ канму тырвыйӧ могмӧдӧм вылӧ  да велӧдчигӧн социальнӧй отсӧг кузя содтӧд гарантияяс вылӧ инӧдыс шӧр тшупӧда уджсикасӧ либӧ вылыс тшупӧда уджсикасӧ пасйӧм велӧдан уджтасъяс серти велӧдчан помӧдз.

4. Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы, кодъяс велӧдчӧны канму аккредитацияа велӧдан уджтасъяс серти Коми Республикаса республиканскӧй сьӧмкуд либӧ меставывса сьӧмкудъяс тшӧт весьтӧ тырвыйӧ канму могмӧдӧмкӧд ӧтув мынтӧны стипендиясӧ  "Россия Федерацияын йӧзӧс велӧдӧм йылысь" 2012 во ӧшым тӧлысь 29 лунся 273-ФЗ №-а Федеральнӧй оланпас серти, велӧдчан литература да гижасян кӧлуй ньӧбӧм вылӧ быдвося пособиесӧ куим тӧлысся стипендия мында, а сідзжӧ мынтӧны производствоса велӧдчигӧн да производство вылын практика кадколастысь сё прӧчента удждон.

Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы, кодъяс велӧдчӧны канму аккредитацияа велӧдан уджтасъяс серти Коми Республикаса республиканскӧй сьӧмкуд либӧ меставывса сьӧмкудъяс тшӧт весьтӧ, велӧдчан литература да гижасян кӧлуй ньӧбӧм вылӧ быдвося пособиелысь, а сідзжӧ производство вылын велӧдчигӧн да производствоса практика кадколастысь удждонлысь ыдждасӧ да мынтан ногсӧ урчитӧ Коми Республикаса Веськӧдлан котыр.

5. Велӧдан организацияяс помалысьясӧс, кодъяс велӧдчисны канму аккредитацияа велӧдан уджтасъяс серти Коми Республикаса республиканскӧй сьӧмкуд либӧ меставывса сьӧмкудъяс тшӧт весьтӧ,  бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдысь йӧзӧс, войтыр кындзи, кодъяс водзӧ велӧдчӧны лунын канму аккредитацияа велӧдан уджтасъяс серти Коми Республикаса республиканскӧй сьӧмкуд либӧ меставывса сьӧмкудъяс тшӧт весьтӧ, могмӧдӧны паськӧмӧн, кӧмӧн, небыд инвентарӧн, оборудованиеӧн Коми Республикаса Веськӧдлан котырӧн вынсьӧдӧм нормаяс да ног серти, а сідзжӧ ӧтчыдысь сетан сьӧма пособиеӧн, кутшӧмлысь ыдждасӧ да ногсӧ урчитӧ Коми Республикаса Веськӧдлан котыр.

Помалысьлӧн кӧсйӧм серти вермӧны сетны сьӧмсӧ сы мында, мыйта колӧ пасйӧм паськӧм, кӧм, небыд инвентар да оборудование ньӧбӧм вылӧ, либӧ татшӧм компенсациясӧ вермӧны вуджӧдны помалысьлӧн ним вылӧ Россия Федерацияса сберегательнӧй банклӧн учреждениеын вкладӧ.

6. Бать-мамтӧм челядьӧс да бать-мам дӧзьӧртӧг кольӧм челядьӧс,  бать-мамтӧм челядь да бать-мам дӧзьӧртӧг кольӧм челядь лыдысь йӧзӧс, кодъяс велӧдчӧны канму аккредитацияа велӧдан уджтасъяс серти Коми Республикаса республиканскӧй сьӧмкуд либӧ меставывса сьӧмкудъяс тшӧт весьтӧ, могмӧдӧны карса, карбердса, сиктын районпытшса транспортӧн дон босьттӧг новлӧдлӧмӧн (такси кындзи), а сідзжӧ вонас ӧтчыдысь дон босьттӧг ветлӧмӧн оланінӧдз да бӧр велӧдчанінӧдз Коми Республикаса Веськӧдлан котырӧн урчитӧм ног серти.";

2) 7 юкӧнсӧ киритны;

3) 8 юкӧнын:

а) медводдза абзацын "ставлы сетана шӧр (тыр) тӧдӧмлунъяса общеобразовательнӧй учреждение" кывъяс лӧсялана лыдын да вежлӧгын  вежны "ставлы сетана шӧр тӧдӧмлунъяса общеобразовательнӧй организация" лӧсялана лыдын да вежлӧгын кывъясӧн;

б) мӧд абзацын "улыс тшупӧда уджсикасӧ, шӧр тшупӧда уджсикасӧ либӧ вылыс тшупӧда уджсикасӧ велӧдан учреждениеяс" кывъяс вежны "уджсикасӧ велӧдан организацияяс да вылыс тшупӧда велӧдан организацияяс" кывъясӧн, "ставлы сетана шӧр (тыр) тӧдӧмлунъяса общеобразовательнӧй учреждение" кывъяс вежны "ставлы сетана шӧр тӧдӧмлунъяса общеобразовательнӧй организация" кывъясӧн.

6 статья. Пыртны "Йӧзӧс, кодъяс велӧдчӧны Коми Республика веськӧдлӧмувса канму  общеобразовательнӧй учреждениеясын, улыс тшупӧда уджсикасӧ велӧдан канму учреждениеясын, муниципальнӧй общеобразовательнӧй учреждениеясын, а сідзжӧ кодъяслӧн эм шӧр тшупӧда уджсикасӧ велӧдан учреждениеяслӧн канму аккредитация, Коми Республикаса республиканскӧй сьӧмкуд тшӧт весьтӧ аскотыръясысь, кутшӧмъясӧс урчитӧм ног серти шуӧма гӧля олысьясӧн, вердӧм йылысь да Коми Республикаса ӧткымын оланпас пыртан актӧ вежсьӧмъяс пыртӧм йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 8 №, 4516 ст.; 2007, 2 №, 4697 ст.; 5 №, 4792 ст.; 2009, 49 №, 991 ст.; 2012, 7 №, 171 ст.) татшӧм вежсьӧмъяс:

1. Оланпас ним гижны тадзи:
"Йӧзӧс, кодъяс велӧдчӧны Коми Республика веськӧдлӧмувса канму  общеобразовательнӧй организацияясын, уджсикасӧ велӧдан организацияясын, муниципальнӧй общеобразовательнӧй организацияясын, а сідзжӧ уджсикасӧ велӧдан организацияясын, кодъяслӧн эм шӧр велӧдан уджтасъяс кузя канму аккредитация, Коми Республикаса республиканскӧй сьӧмкуд тшӧт весьтӧ аскотыръясысь, кутшӧмъясӧс урчитӧм ног серти шуӧма гӧля олысьясӧн, вердӧм йылысь да Коми Республикаса ӧткымын оланпас пыртан актӧ вежсьӧмъяс пыртӧм йылысь".

2. Оланпаслысь водзкывсӧ гижны тадзи:

"Тайӧ Оланпасыс гӧля олысь аскотыръяслы канму социальнӧй отсӧг натуральнӧй отсӧгӧн сетӧм могысь ладмӧдӧ йӧзӧс, кодъяс лунын велӧдчӧны Коми Республика веськӧдлӧмувса канму  общеобразовательнӧй организацияясын, уджсикасӧ велӧдан канму организацияясын, муниципальнӧй общеобразовательнӧй организацияясын, уджсикасӧ велӧдан организацияясын, кодъяслӧн эм шӧр велӧдан уджтасъяс кузя канму аккредитация, Коми Республикаса республиканскӧй сьӧмкуд тшӧт весьтӧ аскотыръясысь, кутшӧмъясӧс урчитӧм ног серти шуӧма гӧля олысяӧн, вердӧм кузя юалӧмъяс.".

3. 1 статьяса медводдза абзацын "общеобразовательнӧй учреждениеясын, Коми Республика веськӧдлӧмувса улыс тшупӧда уджсикасӧ велӧдан учреждениеясын, муниципальнӧй общеобразовательнӧй учреждениеясын, а сідзжӧ канму аккредитацияа шӧр тшупӧда уджсикасӧ велӧдан учреждениеясын" да "велӧдан учреждениеӧс" кывъяс лӧсялӧмӧн вежны "общеобразовательнӧй организацияясын, Коми Республика веськӧдлӧмувса канму уджсикасӧ велӧдан  организацияясын, муниципальнӧй общеобразовательнӧй организацияясын, а сідзжӧ уджсикасӧ велӧдан организацияясын, кодъяс велӧдӧны канму  аккредитацияа шӧр велӧдан уджтасъяс серти" да "велӧдан организацияӧс" кывъясӧн. 

4. 4 статьясӧ киритны.
7 статья. Пыртны "Вылыс тшупӧда уджсикасӧ велӧдан канму аккредитацияа учреждениеясын велӧдчысь енбиа студентъяслы социальнӧй отсӧг мераяс йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 12 №,  4643 ст.; 2012, 7 №, 171 ст.) татшӧм вежсьӧмъяс:

1. Оланпаслысь ним гижны тадзи:
"Енбиа студентъяслы, кодъяс велӧдчӧны вылыс тшупӧда велӧдан организацияясын, кутшӧмъяс уджалӧны канму аккредитацияа вылыс тшупӧда шӧр велӧдан уджтасъяс кузя, социальнӧй отсӧг мераяс йылысь".
2. 1 статьяса 1 юкӧн гижны тадзи:

"1. Енбиа студентъяслы, кодъяс лунын велӧдчӧны федеральнӧй сьӧмкуд тшӧт весьтӧ вылыс тшупӧда велӧдан организацияясын, кутшӧмъяс уджалӧны канму аккредитацияа вылыс тшупӧда шӧр велӧдан уджтасъяс кузя, адреснӧй отсӧг ёнмӧдӧм могысь Россия Федерацияса оланпастэчасӧн урчитӧм стипендияяс дорӧ содтӧд урчитӧны Коми Республикаса республиканскӧй сьӧмкуд тшӧт весьтӧ социальнӧй отсӧг стипендияяс пыр.".
8 статья. Пыртны "Енбиа челядьлы, кодъяс велӧдчӧны культура юкӧнын челядьлы содтӧд тӧдӧмлун сетан муниципальнӧй велӧдан учреждениеясын, социальнӧй отсӧг сетан мераяс йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 4 №, 4771 ст.) татшӧм вежсьӧмъяс:

1. Оланпас нимын "челядьлы содтӧд тӧдӧмлун сетан учреждениеясын" кывъяс вежны "содтӧд велӧдан организацияясын" кывъясӧн.

2. 1 статьяса 1 юкӧнын "челядьлы содтӧд тӧдӧмлун сетан учреждениеясын" кывъяс вежны "содтӧд велӧдан организацияясын" кывъясӧн.

9 статья. Пыртны "Коми Республикаын меставывса асвеськӧдлан органъяслы канму, муниципальнӧй велӧдан учреждениеясын, а сідзжӧ Коми Республика мутасын мукӧд велӧдан организацияын, кӧні збыльмӧдӧны школаӧдз велӧдан шӧр общеобразовательнӧй уджтас, кагаӧс видзӧмысь (кага бӧрся видзӧдӧмысь да сійӧс видзӧмысь) компенсация кузя канму уджмогъяс сетӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №,  5274 ст.; 2008, 5 №, 208 ст.; 2009, 11 №, 187 ст.; 33 №, 610 ст.; 2011, 14 №, 347 ст.; 47 №, 1333 ст.; 2012, 51 №, 1169 ст.) татшӧм вежсьӧмъяс:

1. Оланпас ним гижны тадзи: 
"Коми Республикаын меставывса асвеськӧдлан органъяслы Коми Республика мутасын велӧдан организацияясӧ, кӧні збыльмӧдӧны школаӧдз велӧдан уджтас, ветлысь челядьлӧн бать-мамлы (оланпасӧн урчитӧм петкӧдлысьяслы) компенсация кузя канму уджмогъяс сетӧм йылысь".

2. 1 статья гижны тадзи:

"1 статья
Сетны Коми Республикаын муниципальнӧй районъясса муниципальнӧй юкӧнъяслӧн да кар кытшъясса муниципальнӧй юкӧнъяслӧн меставывса асвеськӧдлан органъяслы (водзӧ – меставывса асвеськӧдлан органъяс) Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядь бӧрся видзӧдӧмысь да найӧс видзӧмысь мынтысьӧм кузя бать-мамлы (оланпасӧн урчитӧм петкӧдлысьяслы) компенсация сетӧм кузя канму уджмогъяс (водзӧ  канму уджмогъяс).".

3. 11 статьяса 1 юкӧнлӧн 1 пунктын, 2 юкӧнлӧн 3 пунктын "Коми Республикаса республиканскӧй сьӧмкудйын котыртӧм Компенсацияяслӧн республиканскӧй фондысь" кывъяссӧ киритны.

4. 12 статьяса 1 юкӧнлӧн 2 пунктын, 2 юкӧнлӧн 1 да 2 пунктъясын "Коми Республикаса республиканскӧй сьӧмкудйын котыртӧм Компенсацияяслӧн республиканскӧй фондысь" кывъяссӧ киритны.

5. 2 статьяса 1 юкӧнын:

1) медводдза абзацын "Коми Республикаса республиканскӧй сьӧмкудйын котыртӧм Компенсацияяслӧн республиканскӧй фондысь" кывъяссӧ киритны;

2) мӧд абзац гижны тадзи:

"Муниципальнӧй районъясса (кар кытшъясса) муниципальнӧй юкӧнъяслӧн сьӧмкудъяслы канму уджмогъяс збыльмӧдӧм вылӧ субвенцияяс (водзӧ – субвенцияяс) юклӧны Субвенцияяслысь ыджда арталан методика серти, кутшӧмъясӧс урчитӧма Коми Республикаса  республиканскӧй сьӧмкудйысь муниципальнӧй районса (кар кытшса) сьӧмкудлы Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядь бӧрся видзӧдӧмысь да найӧс видзӧмысь мынтысьӧм кузя бать-мамлы (оланпасӧн урчитӧм петкӧдлысьяслы) компенсация сетӧм вылӧ тайӧ Оланпас дорӧ содтӧд серти.";

3) содтыны татшӧм коймӧд абзац:

"Материальнӧй средствояслысь лыддьӧгсӧ, кутшӧмъясӧс сетасны вӧдитчыны да (либӧ) веськӧдлыны либӧ муниципальнӧй эмбурӧ да кутшӧмъяс колӧны меставывса асвеськӧдлан органъяслы канму уджмогъяс збыльмӧдӧм вылӧ, урчитӧ Коми Республикаса Веськӧдлан котыр либӧ сыӧн уполномочитӧм Коми Республикаса олӧмӧ пӧртысь власьт орган.".

6. 3 статьяса 3 юкӧн гижны тадзи:

"3.  Меставывса асвеськӧдлан органъяс, кодъяс збыльмӧдӧны канму уджмогъяс, быд квартал отчётнӧй квартал бӧрын мунысь тӧлысьлӧн 10 лунӧдз сетӧны Коми Республикаса йӧзӧс велӧдан министерствоӧ рӧскодъяс серти, кутшӧмъяс йитчӧны Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядь бӧрся видзӧдӧмысь да найӧс видзӧмысь мынтысьӧм кузя бать-мамлы (оланпасӧн урчитӧм петкӧдлысьяслы) компенсациякӧд, канму уджмогъяс збыльмӧдӧм йылысь отчёт форма серти, кодӧс индіс Коми Республикаса олӧмӧ пӧртысь власьт тайӧ орган.".

7. Оланпас дорӧ содтӧдсӧ гижны тайӧ Оланпас дорӧ содтӧд серти.

10 статья. Пыртны "Гражданалы, кодъяс мукӧд лоӧмтор понда пикӧ воисны сьӧм абутӧм вӧсна, ӧтчыдысь сетана сьӧма отсӧг кузя социальнӧй мынтӧмъяс йылысь" Коми Республикаса Оланпаслӧн 1 статьяӧ (Коми Республикаса канму власьт органъяслӧн индӧд-тшӧктӧмъяс, 2008, 4 №, 122 ст.; 2010, 44 №, 1027 ст.; 2011, 5 №, 92 ст.; 37 №, 969 ст.; 54 №,  1626 ст.) татшӧм вежсьӧм:

2 юкӧнса 5 пунктлӧн "з" пунктулын "канму аккредитацияа шӧр тшупӧда уджсикасӧ либӧ вылыс тшупӧда уджсикасӧ велӧдан учреждениеӧс" кывъяс вежны "уджсикасӧ велӧдан организацияӧс либӧ вылыс тшупӧда велӧдан организацияӧс, кодъяс велӧдӧны канму аккредитацияа шӧр велӧдан уджтасъяс серти" кывъясӧн. 

11 статья. Пыртны "Коми Республикаын том йӧзлӧн политика йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 37 №, 866 ст.) татшӧм вежсьӧмъяс:

1. 7 статьяса 2 юкӧнын:
1) 2 пунктын "дыр кадся торъя мога республиканскӧй уджтасъяс вынсьӧдӧм" кывъяс вежны "республиканскӧй уджтасъяс вынсьӧдӧм";

2) 5 пунктын "улыс тшупӧда уджсикасӧ, шӧр тшупӧда уджсикасӧ да вылыс тшупӧда уджсикасӧ велӧдан учреждениеяскӧд" кывъяс вежны "уджсикасӧ велӧдан организацияяскӧд да вылыс тшупӧда велӧдан организацияяскӧд" кывъясӧн;

3) 9 пунктын "велӧдан учреждениеясын" кывъяс вежны "велӧдан  организацияясын" кывъясӧн.

2. 10 статьяын "дыр кадся торъя мога республиканскӧй уджтасъясын" кывъяс вежны "республиканскӧй уджтасъясын" кывъясӧн.

12 статья. Лыддьыны вынтӧмӧн:

1) "Коми Республикаса канму эмбурӧ пырысь улыс тшупӧда уджсикасӧ да шӧр тшупӧда уджсикасӧ велӧдан учреждениеясын лунын велӧдчысьясӧс стипендияӧн могмӧдӧм да мукӧд сикас сьӧма отсӧг йылысь" Коми Республикаса 2004 во вӧльгым тӧлысь 12 лунся 59-РЗ №-а оланпас (Коми Республикаса канму власьт органъяслӧн индӧд-тшӧктӧмъяс, 2005, 3 №, 3769 ст.);

2) "Коми Республикаса канму эмбурӧ пырысь улыс тшупӧда уджсикасӧ да шӧр тшупӧда уджсикасӧ велӧдан учреждениеясын лунын велӧдчысьясӧс стипендияӧн могмӧдӧм да мукӧд сикас сьӧма отсӧг йылысь" Коми Республикаса Оланпаслӧн 1 статьяӧ вежсьӧм пыртӧм йылысь» Коми Республикаса 2005 во ӧшым тӧлысь 26 лунся 141-РЗ №-а Оланпас  (Коми Республикаса канму власьт органъяслӧн индӧд-тшӧктӧмъяс, 2006, 8 №, 4514 ст.);

3) "Коми Республикаса канму эмбурӧ пырысь улыс тшупӧда уджсикасӧ да шӧр тшупӧда уджсикасӧ велӧдан учреждениеясын лунын велӧдчысьясӧс стипендияӧн могмӧдӧм да мукӧд сикас сьӧма отсӧг йылысь" Коми Республикаса Оланпаслӧн 1 статьяӧ вежсьӧм пыртӧм йылысь" Коми Республикаса 2007 во кӧч тӧлысь 21 лунся 87-РЗ №-а Оланпас (Коми Республикаса канму власьт органъяслӧн индӧд-тшӧктӧмъяс, 2007, 12 №, 5264 ст.);

4) "Коми Республикаса канму эмбурӧ пырысь улыс тшупӧда уджсикасӧ да шӧр тшупӧда уджсикасӧ велӧдан учреждениеясын лунын велӧдчысьясӧс стипендияӧн могмӧдӧм да мукӧд сикас сьӧма отсӧг йылысь" Коми Республикаса Оланпасӧ вежсьӧмъяс пыртӧм йылысь да «Велӧдчӧмын бать-мамтӧм челядьлы да бать-мам дӧзьӧртӧг кольӧм челядьлы, а сідзжӧ бать-мамтӧм челядь да бать-мам дӧзьӧртӧг кольӧм челядь лыдысь йӧзлы содтӧд социальнӧй гарантияяс йылысь» Коми Республикаса Оланпаслӧн 1 статьяӧ  вежсьӧм пырӧм йылысь» Коми Республикаса 2008 во кӧч тӧлысь 24 лунся 75-РЗ №-а Оланпаслысь 1 статья (Коми Республикаса канму власьт органъяслӧн индӧд-тшӧктӧмъяс, 2008, 9 №, 398 ст.);

5) "Коми Республикаса канму эмбурӧ пырысь улыс тшупӧда уджсикасӧ да шӧр тшупӧда уджсикасӧ да вылыс тшупӧда уджсикасӧ велӧдан учреждениеясын лунын велӧдчысьясӧс стипендияӧн могмӧдӧм да мукӧд сикас сьӧма отсӧг йылысь" Коми Республикаса Оланпаслӧн 1 статьяӧ вежсьӧмъяс пыртӧм йылысь" Коми Республикаса 2011 во кӧч тӧлысь 28 лунся 77-РЗ №-а Оланпас  (Коми Республикаса канму власьт органъяслӧн индӧд-тшӧктӧмъяс, 2011, 36 №, 910 ст.);

6) "Йӧзӧс велӧдӧмкӧд йитчӧм юалӧмъяс кузя Коми Республикаса ӧткымын оланпас пыртан актӧ вежсьӧмъяс пыртӧм йылысь" Коми Республикаса 2012 во урасьӧм тӧлысь 27 лунся 13-РЗ №-а Оланпаслысь 2 статья (Коми Республикаса канму власьт органъяслӧн индӧд-тшӧктӧмъяс, 2012, № 7, ст. 171);

7) "Велӧдчысьясӧс, кодъяс лунын велӧдчӧны улыс тшупӧда уджсикасӧ велӧдан канму учреждениеясын, кодъяслӧн эм Коми Республикаса канму эмбурӧ пырысь шӧр тшупӧда уджсикасӧ велӧдан учреждениеяслӧн канму аккредитация, вылыс тшупӧда уджсикасӧ велӧдан учреждениеяслӧн канму аккредитация, стипендияӧн могмӧдӧм да мукӧд сикас сьӧма отсӧг йылысь" Коми Республикаса Оланпаслӧн 1 статьяӧ вежсьӧмъяс пыртӧм йылысь" Коми Республикаса 2012 во кӧч тӧлысь 24 лунся 64-РЗ №-а Оланпас (Коми Республикаса канму власьт органъяслӧн индӧд-тшӧктӧмъяс, 2012, 50 №, 1145 ст.). 
13 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун мысти да сылӧн выныс паськалӧ 2013 во кӧч тӧлысь 1 лунсянь артмӧм инӧда йитӧдъяслы.

Коми Республикаса Веськӧдлан котырлы вайӧдны ассьыс  нормативнӧй инӧда актъяссӧ тайӧ Оланпас серти.
Коми Республикаса Юралысьӧс 

Медводдза вежысь





       А.Л. Чернов

Сыктывкар

2013 вося йирым тӧлысь 7 лун  

95-РЗ №

                                                              «Коми Республикаса ӧткымын 

                                                              оланпас пыртан актӧ вежсьӧмъяс 

                                                              пыртӧм йылысь да велӧдчӧмкӧд 

                                                              йитчӧм юалӧмъяс кузя Коми 

                                                              Республикаса ӧткымын оланпас 

                                                              пыртан акт вынтӧмӧн лыддьӧм 

                                                              йылысь» 

                                                              Коми Республикаса Оланпас дорӧ

                                                              содтӧд

                                                            "Коми Республикаын меставывса 

                                                              асвеськӧдлан органъяслы Коми

                                                              Республика мутасын велӧдан 

                                                              организацияясӧ, кӧні збыльмӧдӧны 

                                                              школаӧдз велӧдан уджтас, ветлысь 

                                                              челядьлӧн бать-мамлы (оланпасӧн 

                                                              урчитӧм петкӧдлысьяслы) 

                                                              компенсация кузя канму уджмогъяс 

                                                              сетӧм йылысь"

                                                              Коми Республикаса Оланпас дорӧ 

                                                              содтӧд

Коми Республикаса  республиканскӧй сьӧмкудйысь муниципальнӧй районса (кар кытшса) сьӧмкудлы Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядь бӧрся видзӧдӧмысь да найӧс видзӧмысь мынтысьӧм кузя бать-мамлы (оланпасӧн урчитӧм петкӧдлысьяслы) компенсация сетӧм вылӧ субвенция ыджда арталан 
МЕТОДИКА
1. Муниципальнӧй районса (кар кытшса) сьӧмкудлы Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс видзӧдӧмысь да видзӧмысь мынтысьӧм кузя бать-мамлы (оланпасӧн урчитӧм петкӧдлысьяслы) компенсация сетӧм вылӧ субвенциялысь (водзӧ – субвенция) ыдждасӧ урчитӧны сьӧмкудса ассигнованиеяс да сьӧмкудса кӧсйысьӧмъяслӧн лимитъяс мында, кутшӧмъясӧс пасйӧма урчитӧм ног серти пасйӧм могъяс вылӧ Коми Республикаса республиканскӧй сьӧмкудлӧн ӧтувъя сьӧмкудса росписьын, тадзи:

Коми Республика мутасын канму да муниципальнӧй велӧдан организацияясын, кӧні збыльмӧдӧны школаӧдз велӧдан уджтас, челядь бӧрся видзӧдӧмысь да найӧс видзӧмысь бать-мамлӧн мынтысьӧмлӧн шӧркодь ыдждалӧн 20 прӧчент, − медводдза кага вылӧ;

Коми Республика мутасын канму да муниципальнӧй велӧдан организацияясын, кӧні збыльмӧдӧны школаӧдз велӧдан уджтас, челядь бӧрся видзӧдӧмысь да найӧс видзӧмысь бать-мамлӧн мынтысьӧмлӧн шӧркодь ыдждалӧн 50 прӧчент, − мӧд кага вылӧ;

Коми Республика мутасын канму да муниципальнӧй велӧдан организацияясын, кӧні збыльмӧдӧны школаӧдз велӧдан уджтас, челядь бӧрся видзӧдӧмысь да найӧс видзӧмысь бать-мамлӧн мынтысьӧмлӧн шӧркодь ыдждалӧн 70 прӧчент, − коймӧд да аскотырын водзӧ лоысь челядь вылӧ.

2. Субвенциялысь ыдждасӧ урчитӧны татшӧм формула серти:

Субi = Рi × (0,2 × К1 + 0,5 × К2 + 0,7 × К3) × 11 тӧлысь,

кӧні:

Субi – субвенциялӧн ыджда, кутшӧмӧс сетӧны i муниципальнӧй районса (кар кытшса) сьӧмкудлы;

Рi − Коми Республика мутасын канму да муниципальнӧй велӧдан организацияясын, кӧні збыльмӧдӧны школаӧдз велӧдан уджтас, челядь бӧрся видзӧдӧмысь да найӧс видзӧмысь бать-мамлӧн мынтысьӧмлӧн шӧркодь ыджда (пасйӧм организацияясын кага видзӧмысь сетӧм компенсациялӧн ыджда вылӧ чинтытӧг), мый артмис Коми Республикаын торъя i муниципальнӧй районын (кар кытшын), тӧлысьын;

К1 – аскотыръяслӧн Коми Республика мутасын велӧдан организацияясӧ, кӧні збыльмӧдӧны школаӧдз велӧдан уджтас, ветлысь медводдза челядьлӧн, кодъяслы сетӧны компенсация, тӧлысьын шӧркодь лыд;

К2 − аскотыръяслӧн Коми Республика мутасын велӧдан организацияясӧ, кӧні збыльмӧдӧны школаӧдз велӧдан уджтас, ветлысь мӧд челядьлӧн, кодъяслы сетӧны компенсация, тӧлысьын шӧркодь лыд;

К3 − аскотыръяслӧн Коми Республика мутасын велӧдан организацияясӧ, кӧні збыльмӧдӧны школаӧдз велӧдан уджтас, ветлысь коймӧд да аскотырын водзӧ лоысь челядьлӧн, кодъяслы сетӧны компенсация, тӧлысьын шӧркодь лыд.

Рi, К1, К2, К3 арталӧмлы подувнас лоӧ рӧскодъяс серти, кутшӧмъяс йитчӧны Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядь бӧрся видзӧдӧмысь да найӧс видзӧмысь мынтысьӧм кузя бать-мамлы (оланпасӧн урчитӧм петкӧдлысьяслы) компенсация сетӧм вылӧ муниципальнӧй районъясса (кар кытшъясса) сьӧмкудъясӧн субвенцияяс видзӧм йылысь отчёт, кутшӧмӧс дасьтӧма Коми Республикаса йӧзӧс велӧдан министерствоӧн вынсьӧдӧм форма серти мунан волӧн 6 тӧлысьысь;

11 тӧлысь − Коми Республика мутасын велӧдан организацияясӧ, кӧні збыльмӧдӧны школаӧдз велӧдан уджтас, челядьлӧн шӧркодя ветлӧм, тӧд вылӧ босьтӧма висьӧм вӧсна, бать-мамлӧн шойччӧм вӧсна ветлытӧм лунъяс.

3. Коми Республикаса  республиканскӧй сьӧмкудйысь муниципальнӧй районса (кар кытшса) сьӧмкудлы Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядь бӧрся видзӧдӧмысь да найӧс видзӧмысь мынтысьӧм кузя бать-мамлы (оланпасӧн урчитӧм петкӧдлысьяслы) компенсация сетӧм вылӧ субвенцияяслысь ӧтувъя ыдждасӧ урчитӧны татшӧм формула серти:

Суб = SUM Субi,

кӧні:

Суб − субвенцияяслӧн ӧтувъя ыджда, кутшӧмъясӧс сетӧны муниципальнӧй районъясса (кар кытшъясса) сьӧмкудъяслы Коми Республикаса республиканскӧй сьӧмкудйысь;

Субi – субвенциялӧн ыджда, кутшӧмӧс сетӧны i муниципальнӧй районса (кар кытшса) сьӧмкудлы.".

Вудж. Коснырева Е.Г., 26315 пас

